
REDE MUSEÍSTICA
PROVINCIAL DE LUGO
Ronsel de futuro. Rumbo 2030
Rede Museística Provincial de Lugo
IgualdadedeXénero
Programaescolarsobre
Multicanle
•	Online
•	Presencial
•	Online-Presencial

ALUMNADO DE
SECUNDARIA

Este caderno é de ...........................................................

Actividades
Agora estamos nun museo, e os museos son relatores
de historias. Non soamente de historias do pasado,
se non de cousas que están a pasar no presente.
E o presente estamos a construílo nós.
A través destas actividades ofrecémosvos a posibilidade de
re-escribir o discurso, crear un museo aberto e diverso que
dea visibilidade a todes por igual, re-elaborar a nosa historia
da Arte, reivindicar os nosos referentes e darlle a volta aos
estereotipos para acadar unha sociedade igualitaria.
	 1 	Hackeando a desigualdade
	 2	 Mulleres artistas... que xenias!
	 3	 Mulleres artistas na Rede Museística Provincial de Lugo
	 4	 Amar a mar. Mariñas, marosas e maruxainas
	 5	 Podcast pola igualdade de xénero
	 6	 Diversigualdade en rede: un orgullo de museo
	 7	 Escape room: Igualdade
	 8	 Heroe ou Heroína
	 9	 Quen é quen no rueiro. Rúas con nome de muller
	10	 Mulleres benfeitoras, ronsel de futuro
Ronsel de futuro. Rumbo 2030
Tes diante un caderno para xogar. A que? A romper
os estereotipos de xénero, a divertinos cambiando
os papeis que a sociedade nos dá por ser homes
ou mulleres e a hackear a desigualdade.
A túa ollada impórtanos, porque pensamos que a túa
participación é indispensable, para que desde a aula
e o museo, con creatividade, poidamos construír a
sociedade na que realmente queremos vivir en paz.

Algúns conceptos antes de comezar
I. CONCEPTOS SOBRE
IGUALDADE DE XÉNERO
1. Que queremos dicir cando falamos de
Igualdade e de Diversidade?
Igualdade é querer que todas as persoas, homes e
mulleres, teñan as mesmas oportunidades. Isto é: que
estuden, xoguen ou que traballen onde queiran sen
importar se son do sexo masculino ou feminino.
Cando falamos de diversidade queremos dicir que aínda
que loitamos pola igualdade de oportunidades todes
somos diferentes: o noso cabelo ou os nosos ollos son
de cores distintas, as nosas familias poden ser dunha
maneira ou de outra, gústanos facer cousas cada quen ao
seu xeito. Algunhas somos máis altas, outros falamos con
diferente acento. Pero iso non quere dicir que teñamos
que tratarnos peor ou mellor porque todes temos os
mesmos dereitos e debemos vivir en IGUALDADE.
2. Por que falamos de Xénero?
Porque xénero refírese ao conxunto de características,
comportamentos, actividades, etc.. que unha sociedade
considera adecuados para as persoas en función do seu sexo
biolóxico. As diferentes atribucións poden xerar desigualdade
cando se favorece por sistema a un dos grupos.
3. E cando non hai Igualdade?
Seguro que escoitastes algunha vez que os rapaces son de
ciencias e as rapazas son de letras, ou que as mulleres sempre
están competindo entre elas ou que os homes que fan ballet
son “raros”. Todo isto son ESTEREOTIPOS DE XÉNERO, ideas
preconcibidas que nos marcan desde a infancia como somos
e que seremos no futuro en función do noso sexo biolóxico.
E cando estes estereotipos discriminan ás
mulleres chamámoslles MACHISTAS, e se
discriminan a homes e mulleres, SEXISTAS.
4. Orgullo LGTBIQA+
Incluso, estes estereotipos de xénero chegan a ditar
con quen debemos formar parella, por exemplo,
se es muller deberás namorar dun home e se es
un home a túa parella será unha muller.
Nas aulas, nas rúas, nas redes sociais, mozos e mozas comezan a
aprender a relacionarse e por tanto a construír a súa identidade
e a explorar a súa sexualidade. Tratar estes temas desde as
aulas e o museo supón un reto que debe responderse desde a
visibilidade como parte dunha formación integral en valores.
Polo tanto nós, que cremos na IGUALDADE e na
TOLERANCIA, entendemos o respecto á DIVERSIDADE
afectivo-sexual e de xénero como a liberdade de ser, vivir e
amar como o corazón cho pida. E o museo debe garantir
a igualdade de trato e loitar contra a discriminación.
Outros conceptos
◆
◆ Identidade de Xénero: identificación de cada persoa
independentemente do seu sexo biolóxico.
◆
◆ Orientación sexual: atracción emocional, romántica
sexual ou afectiva cara a outras persoas.
◆
◆ Día do Orgullo: 28 de xuño, día reivindicativo
de visibilidade das persoas LGTBIQA+
◆
◆ LGTBIQA+: colectivo de persoas lesbianas, gays,
trans, intersexuais, queers (non binarias),
asexuais e outras identidades.
II. A IGUALDADE NO MUNDO DA ARTE
A pesar dos avances, os números falan dunha diferenza
importante. As mulleres son maioría nas Escolas de Arte (70%),
porén cando saen ao mundo laboral e tratan de vender as
súas obras, participar en exposicións e feiras, a súa presenza
baixa. Por exemplo, segundo a Asociación Mulleres nas Artes
Visuais (MAV), na feira ARCO, a máis importante de España
neste ámbito, de cada 100 artistas soamente 26 eran mulleres.
Por que? Moitas persoas falan de que é cousa de xenialidade
ou de talento, pero a historia da Arte e a realidade inducen
a pensar que a multiplicidade de tarefas, os prexuízos e a
desigualdade de oportunidades están detrás desta diferenza.
O que nos leva a preguntarnos, de ser Picasso unha
muller, sería considerado un xenio da pintura?

Presencial + contidos na versión online
Material: Imaxes das obras dos museos,
imaxes de prensa, emojis.
As obras, por estar nos museos, outorgan un
carácter de veracidade ao que expón, separando
o que é normal do que é extraordinario.
1
HackeandoaDesigualdade
Con este xogo queremos buscarlle as
voltas ás obras expostas, abrir as costuras
do sexismo e ofrecer outras lecturas.
Utilizaremos as imaxes como base para pensar e
facernos preguntas: é hoxe así? Identifícome con esta
situación? Coñezo algunha parecida? Como podería
mellorala, darlle valor ou amosar algo diferente?
Podemos hackealas, con recortes, con emojis ou
pintando e escribindo por riba delas, cambiando
elementos tradicionalmente atribuídos a un ou
a outro xénero para transformar os estereotipos
e crear as nosas propias identidades.
Veremos estas diferenzas nos seguintes aspectos
A. Que é ser muller e que é ser home?
B. Isto é cousa de ... Roles de xénero
C. 
Cubrir ou descubrir os corpos
tamén é cuestión de xénero
D. As emocións, os afectos e os coidados
E. Estudar xuntxs para vivir xuntxs
F. Espazos da casa divididos

Retrato de señora (Elsie Woodbury Brown) de Madrazo e Retrato
de cabaleiro de Esquivel. Museo Provincial de Lugo
María de Andrés y García por Enrique Navarro e Miguel
Ángel Quesada de Amparo Abella. Pazo de Tor
A. Que é ser muller e que é ser home?
Reflexionamos e debatemos sobre as desigualdes de xénero nestas imaxes
1. Hackeando a desigualdade

Traballar na casa, traballar fóra da casa
Interior de Villamil G de Paredes e Retrato de Antonio Ron
Pardo de Corredoira Museo Provincial de Lugo
Coser e loitar
As costureiras de Álvarez de Sotomayor e O cazador de
Bailén de Román Navarro. Museo Provincial de Lugo
As tecedoras. O traballo do
liño en San Paio de Narla
B. Isto é cousa de... Roles de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade

Levar e traer auga na sella
Como xogamos
Soldadiños
de chumbo
e bonecas.
Pazo de Tor
A forza é cousa de homes? Mulleres con forza
As pescantinas. Museo Provincial do Mar
B. Isto é cousa de... Roles de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade

As redeiras. Museo Provincial do Mar
As mariscadoras
Mulleres patroas de barco. Vídeo:
https://www.youtube.com/watch?v=Cb7JrXT_h7It=77s
B. Isto é cousa de... Roles de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade

Torso de Otero Camps no Museo Provincial de Lugo. Cartel das Guerrilla Girls de 1989 “Deben estar as mulleres espidas para entrar no Museo
Met. (Metropolitan)? Menos do 5% dos artistas nas seccións de Arte Moderna son mulleres, pero un 85% dos espidos son femininos”.
C. Cubrir ou descubrir os corpos tamén é cuestión de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade

As vestimentas
Foto de Señora no Pazo de Tor, vestimenta de cabaleiro do Pazo de Tor, Retrato de aldeá de Villamil García de Paredes, no Museo Provincial de Lugo
C. Cubrir ou descubrir os corpos tamén é cuestión de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade
 


	12. Programa escolar sobre  Igualdade de Xénero - Rede Museística Provincial de Lugo 12
C. Cubrir ou descubrir os corpos tamén é cuestión de xénero
Reflexionamos e debatemos sobre as desigualdes de xénero nestas imaxes
As xoias
Pendentes tradicionais de San Paio de Narla e
torque de Burela do Museo Provincial de Lugo
As armas
Armadura e armas do Pazo de Tor (masculinas) e
dagas de San Paio de Narla (femininas)
1. Hackeando a desigualdade

Sombreiros. De quen é este sombreiro? Pazo de Tor
Abanos de muller e de home. Pazo de Tor e Museo Provincial de Lugo
C. Cubrir ou descubrir os corpos tamén é cuestión de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade

As cadeiras de montar a cabalo, masculinas, femininas e a xamuga do Pazo de Tor e de San Paio de Narla
C. Cubrir ou descubrir os corpos tamén é cuestión de xénero
Reflexionamos e debatemos sobre as desigualdes de xénero nestas imaxes
1. Hackeando a desigualdade
 


	15. Programa escolar sobre  Igualdade de Xénero - Rede Museística Provincial de Lugo 15
A galerna de Soria González,
a escultura da Maternidade africana. Museo Provincial de Lugo
Pezoeira de San Paio de Narla
e a nodriza do Pazo de Tor
D. As emocións, os coidados e os afectos
Reflexionamos e debatemos sobre as desigualdes de xénero nestas imaxes
1. Hackeando a desigualdade

Pedindo mozo a san Antón de Acuña e as máscaras africanas. Museo Provincial de Lugo No mercado de Cruz Herrera
Museo Provincial de Lugo
D. As emocións, os coidados e os afectos
Reflexionamos e debatemos sobre as desigualdes de xénero nestas imaxes
1. Hackeando a desigualdade

Aula de nenas e aula de nenos no Museo Provincial do Mar
A Escola de Doloriñas de Julia Minguillón.
Museo Provincial de Lugo
E. Estudar xuntxs para vivir xuntxs
Reflexionamos e debatemos sobre as desigualdes de xénero nestas imaxes
1. Hackeando a desigualdade

No Pazo de Tor, o Salón de Xogos era de uso exclusivo para os homes.
Por tanto, nas reunións sociais, as mulleres utilizaban o Salón do Mediodía.
F. Espazos da casa divididos
Reflexionamos e debatemos sobre as desigualdes de xénero nestas imaxes
1. Hackeando a desigualdade

2
Mulleresartistas...quexenias!
Presencial: A completar en online coa actividade Mulleres
artistas na Rede Museística Provincial de Lugo
1. Nomear a artistas de todos os tempos.
2. Cantas artistas mulleres coñeces?
3. Investigar sobre:
•	 Maruja Mallo · Artemisia Gentileschi
•	 Frida Kahlo · Lita Cabellut
E que pasa coas obras anónimas?
Non sabemoss quen fixo esa obra, por iso poñemos
ANÓNIMO, que significa “sen nome”. Son obras
sen firma e non coñecemos quen as realizou.
Puideron ser acaso obra de artistas mulleres?
A Sagrada Familia (S. XVII)
Anónimo flamenco
Óleo sobre táboa
Museo Provincial de Lugo
Sabías que...?
Xa desde a Antigüidade, as mulleres tiveron moi difícil aprender,
traballar e ser recoñecidas como artistas. Por exemplo, non lles
permitían asistir ás sesións das escolas de Arte con modelos
espidos para poder retratalos, e moi poucas veces podían firmar
as súas propias obras. Estaban tamén excluídas do mercado da
Arte, o que quere dicir que non era moi probable que alguén
comprase os seus traballos ou lles encargasen outros.
De aí que coñezamos máis homes que mulleres artistas.
Entón, esta obra.... quen a fixo?
Busca outras obras anónimas no museo nas Salas
4, 5, 6 e 7 do Museo Provincial de Lugo.
Ollo! Todas as respostas son correctas, pero tratamos de pensar
e debater sobre o traballo silenciado das mulleres artistas.

Presencial e online: A completar coa
actividade Mulleres artistas... que xenias!
Percorremos os museos da Rede destacando as obras
das artistas mulleres. Nos comentarios das obras hai
preguntas para reflexionar e traballar cada tema.
3
MulleresartistasnaRede
MuseísticaProvincialdeLugo

Buscamos estas obras de artistas mulleres
nos museos da Rede Museística
3. Mulleres artistas na Rede Museística Provincial de Lugo
Venecia, de Mª Luisa Pérez Herrero
Mª Luisa Pérez Herrero (1898 – 1934).
Pintora madrileña especializada en
paisaxes. Foi unha das primeiras
artistas que puido formarse na
Academia de de Belas Artes
de San Fernando. Pertenceu
ao grupo das Sensombreiro
como Maruja Mallo e viaxou por
Europa recollendo as variacións
de luz con gran sensibilidade.
Nesta obra, a artista
retrata un dos seus
temas favoritos: as rúas anegadas de Venecia.
Fíxate nos reflexos da auga, as sombras e a variedade
de cores nos muros, o estreito do canal e a diagonal
que forma no cadro. Imos xogar cos sentidos: que
sons, recendos, sensacións, lle porías ao cadro?
Pensas que é fácil ou difícil vivir aí? Por que?
Grupo aldeán, de Carmen
Álvarez de Sotomayor
Carmen Álvarez de Sotomayor
(1910 - 1993) naceu nunha familia
de artistas. Expuxo en Madrid,
Lisboa e Bos Aires. Foi eloxiada
polo seu bo oficio e rigorosidade.
A forma de mirar de cada
persoa que compón o grupo
transmítenos unha sensación
diferente. Tamén suxire a
idea de familia, pola diferenza
de idades e a disposición no
cadro, case formando un triángulo.
Poderías falar por cada unha dxs personaxes
e contarnos o que pensan?
Escola de Doloriñas,
de Julia Minguillón
Julia Minguillón (1906-1965)
era una pintora luguesa
que destacaba polo seu
dominio técnico. Foi a
primeira muller galardoada
cunha Medalla de Primeira
Clase nunha Exposición
Nacional de Belas Artes.
Isto ocorría en 1941 coa
Escola de Doloriñas. A súa
obra pode verse tamén no
Museo Nacional Centro
de Arte Raíña Sofía. No Museo Provincial de Lugo temos unha
sala dedicada a ela, a 16, con 13 obras entre as que contamos
retratos, escenas de xénero, pintura relixiosa e un autorretrato.
Julia Minguillón pintou esta escola rural nun tempo de
descanso en Lourenzá, val que se ve pola fiestra do fondo. A
composición sitúa ao alumnado dividido en grupos, algunhxs
nenxs miran directamente para nós, outrxs aos libros.
Onde mira a mestra Doloriñas? Ves onde está escribindo o
rapaz que está de pé? Utilizas algo parecido na actualidade?
No Museo Provincial de Lugo

Buscamos estas obras de artistas mulleres
nos museos da Rede Museística
No Museo Provincial de Lugo
3. Mulleres artistas na Rede Museística Provincial de Lugo
Guía Postal
de Lugo, de
Maruja Mallo
Maruja Mallo
(1902-1995). Nada
en Viveiro, está
considerada
como a artista
da Xeración do
27. Vangardista,
enérxica, estudou
na Academia de Belas Artes de San Fernando e formou parte
das Sensombreiro. A súa obra é unha aventura por diversos
movementos artísticos como Surrealismo ou o Realismo
Máxico. Atoparémola exposta en fundacións e museos de todo
o mundo. Décadas despois da súa volta do exilio, nos anos 80,
converterase en ídolo da Movida madrileña. No Museo Provincial
de Lugo contamos con seis obras expostas desta artista.
Unha collaxe, un folleto turístico, unha fantasía. A Guía Postal
de Lugo anímanos a descubrir os recunchos de Lugo, o seu
patrimonio, desde o pasado e o presente da pintora e chiscándolle
o ollo ao futuro (coches, rañaceos, avións, autoestradas). Ela
repetiría esta estrutura de imaxes superpostas na súa serie
de Verbenas e nas Estampa. Poderías compoñer a collaxe
do lugar onde vives? Que cousas da imaxe seguen e cales
desapareceron? Recoñeces todo o que describe Maruja?
Adosados 3, de Mónica Alonso
Mónica Alonso (1970). Esta artista
e comisaria lucense, cun extenso
currículo de exposicións, traballa
as posibilidades que presentan
as cores, a luz e o espazo no
benestar humano. Un proxecto moi
destacable foi o que desenvolveu
no Hospital Clínico de Santiago
con maquetas de habitacións
seguindo as indicacións dos e das
pacientes da planta de pediatría.
Adosados 3 é una estrutura en
madeira de máis de tres metros de altura que reproduce
o esqueleto dun bloque de vivendas, habitual nas nosas
cidades. Sabendo que os planos entre as diferentes alturas
son os mesmos, Mónica Alonso reflexiona sobre o feito de
que todas as nosas habitacións coinciden, unhas enriba das
outras e, por tanto, cando durmimos facémolo a un tempo.
A autora interésase polos beneficios que as cores e a arte teñen
na calidade de vida, e pinta cada habitación dunha cor diferente.
E ti? Cales cores danche calma/arrepío/enerxía/tristeza?
Poderías pintar o plano da túa casa e dividilo por cores?
A espera, de Violeta Bernardo
Violeta Bernardo (1953). Esta
artista, escultora de vocación,
é profesora de ensinanza
Primaria e graduada en Artes
Aplicadas na especialidade de
cerámica. Ten obra nas rúas
de Sarria e no concello de
Burela. Fundamentalmente,
o seu traballo é coherente co
seu compromiso feminista.
Desde a figuración ao
conceptual, Violeta visibiliza
idades, tarefas e emocións das mulleres, ás
veces cunha necesaria pinga de ironía.
Podes ver esta obra, doazón da artista, no xardín do
Museo Provincial de Lugo. Unha muller embarazada
espera tranquila. A pesar de non ter rostro, podemos
sentir o seu cariño e a súa tranquilidade pero tamén
a incerteza ante o que vai vir e non coñecemos.
Coñeces máis obras que falen da maternidade? E
da paternidade? Sempre foi moi complicado para as
mulleres que eran “nais solteiras” saír adiante. Nós
entendemos que debemos respectar a todo tipo de
familias, porque todas son diferentes. Como é a túa?

No Pazo de Tor No Museo Provincial do Mar
Buscamos estas obras de artistas mulleres
nos museos da Rede Museística
3. Mulleres artistas na Rede Museística Provincial de Lugo
A voz da silenciadas, de Violeta Bernardo
Co descubrimento desta placa de Violeta Bernardo
celebramos o 50 aniversario do Museo Provincial do
Mar. Representa tamén unha homenaxe á voz das
silenciadas e reivindica o papel das mulleres na historia.
Que muller da túa contorna che
gustaría destacar e por que?
Retrato de Pedro de Zúñiga
y Cornejo, de Celia Cortés
É coñecido o labor da artista
monfortina Celia Cortés nas
pinturas murais do Mosteiro de
Samos en 1957, como parte da súa
reconstrución tras o incendio. Tamén
foi a encargada de ilustrar o libro
Historia de Monforte e a súa terra
de Lemos de Germán Vázquez.
Trátase do retrato do bisavó
da última propietaria do Pazo
de Tor, Pedro de Zúñiga y
Cornejo coa vestimenta de cabaleiro da Orde de Santiago.
Fixádevos na expresión, na forma de mirarnos.
Que expresa? Por que? Leva símbolos como a cruz, o colar
e o bonete. Todo forma parte do seu uniforme de cabaleiro.
Como ves, a roupa tamén pode ser un estereotipo. Podías
pensar noutros exemplos de forma de vestir ou peitearse
que sexan un estereotipo de mulleres e homes?
Retrato do Miguel Ángel
Quesada, de Amparo Abella
Amparo Abella retrata ao
marido da última propietaria
do Pazo de Tor, vestido co
uniforme militar e as insignias
que o identifican como
coronel do Exército de Terra. As
mulleres puideron incorporarse
ás Forzas Armadas en 1988.
En 2019, de cada 100 militares
soamente 12 son mulleres.
Aínda así, supoñen o dobre
das que estaban en 2000.
Adiviñas en que ano foi nomeada coronel a primeira muller?
En 2015. Foi Patricia Ortega quen en 2019 chegou ao rango
de xenerala, a única muller neste posto na actualidade.

“Mariñas,  Marosas e Maruxainas” é un lugar
para coñecer ás mulleres da Mariña.
Podes ver a exposición aquí:
https://my.matterport.com/show/?m=NybLhDkFY78play=1
No centro da exposición están as caixas de lonxa do
peixe. Atoparás fotos cos oficios das mulleres na mar. E
quen preside? Nada menos que a Maruxaina, serea que
vive nunha cova do illote da Sombriza, nos Farallóns.
Ela fía nunha roca e cando fai mal tempo, berrando
ou tocando o corno indica que non se saia á mar.
Fíxate no panel da dereita. Cada muller representa a
un concello da comarca. Podemos coñecelas polo seu
retrato da faciana e das mans, mans de traballar duro.
Le os textos. Falan das mulleres de cada concello.
Seguro que tes a sorte de contar cunha algunha
muller da túa contorna que tamén traballou duro
e sostivo á familia. Propoñémosche realizar un
retrato semellante aos nosos pero dunha muller do
teu cotiá, con foto e un relato que a describa e por
que che parece importante que a coñezamos.
Programa escolar sobre Igualdade de Xénero - Rede Museística Provincial de Lugo 24
4
Amaramar.Mariñas,
marosasemaruxainas

Vista inmersiva: https://my.matterport.com/show/?m=NybLhDkFY78play=1
4. Amar a mar. Mariñas, marosas e maruxainas.
Visitamos a exposición Amar a Mar e rendemos
homenaxe ás mulleres da nosa vida

Online
Realiza e envía un audio de curta duración (de 2, 5 ou 10
min máximo se é en grupo) sobre unha muller artista
que coñezas ou dalgunha obra que te chame a atención.
Cóntanos, por exemplo, cando e onde a viches por
primeira vez, que sabes da súa obra ou fálanos da súa
vida. No caso de ser unha obra, como a describirías,
por que che gusta e onde podemos vela.
Unha vez recibidos todos os audios, xuntaranse
nun podcast que será difundido nas canles sociais
da Rede Museística Provincial de Lugo.
5
Podcastpolaigualdadedexénero

Online
A actividade desenvólvese en varias partes:
Parte 1: Primeiro, bótalle un ollo á nosa exposición no
xardín do Pazo de Tor sobre Diversidade de Xénero
https://my.matterport.com/show/?m=w4LGS96pqerbrand=0
Parte 2: Teremos despois un encontro virtual
con mozas e mozos sobre a actualidade e
futuro do movemento LGTBIQ+ en Lugo para
coñecer máis a fondo a este colectivo.
6
Diversigualdadeenrede:
unorgullodemuseo
Tras a charla, elixiredes unha palabra relacionada
co respecto á Diversidade de Xénero para
realizar o voso panel informativo, con deseños,
frases, fotos ou vídeos, para que todo o voso
instituto poida coñecer mellor esa palabra.
Parte 3: Por último, difundiremos estes
paneis no museo e nas redes sociais.

7
Escaperoom:Igualdade
Online
Con este xogo interactivo coñeceremos as mulleres
artistas do Museo Provincial de Lugo.
As pistas están entre as pezas do museo que podes
visitar virtualmente no enlace que enviaremos á/
ao túa/teu docente. Deberás solucionar adiviñas,
quebracabezas para completar a misión e lograr saír
triunfante. Estás preparada/o? Comezamos a aventura!

Presencial e online
Parte 1: Le ou escoita contos como por exemplo a
Carrapuchiña Vermella, a Bela Durminte ou Cincenta,
pensa nun final distinto e responde a estas preguntas:
•	 Que pasaría se o cazador non chega á casa da avoa?
•	 Que pasaría se Cincenta non
quere casarse co Príncipe?
•	 Poderían ser soamente amig@s?
•	 E nos tempos de agora, pasaría o mesmo?
8
Heroeouheroína
Agora cambia as personaxes de homes
por mulleres. Que che parece? E se ti foses
a/o protagonista? Farías o mesmo?
Crea historias novas cos vellos contos para que
todas e todos nos axudemos mutuamente.
Parte 2: Imos xogar con esta lenda. A Lenda
da Cova da Serpe. Como fixemos cos contos
tradicionais buscaremos cales son as/os personaxes,
que fan na historia e como podemos darlle a
volta para que todas e todos se axuden.
Podes visitar onde vivía Berta visitando
San Paio de Narla neta visita virtual https://
my.matterport.com/show/?m=tY1c577bXD5
para descubrir onde vivía a dama Berta.
Parte 3: Finalemente construíremos os monicreques
para contar a nosa historia nunteatriño.
Como engadido, podemos cambiar o texto
da lenda uilizando a linguaxe inclusiva.
Material:
Caixa de cartón, goma EVA de cores.
tea vermella (para o pano), regra,
rotuladores, tesoiras e pegamento.
Material para monicreques: Paus de xeado,
rotuladores, ollos, Goma EVA, lá, retallo de tea.
·alendadaCovadaSerpe·

AlendadaCovadaSerpe
U
n dos señores daquela torre ou castelo tiña unha filla
cuxo nome era Berta, á que lle agradaba pasear de a
cabalo polos campos que rodeaban a fortaleza, mais
sen afastarse moito dela. Gozaba da contemplación bucólica
de toda a paisaxe. A miúdo tamén gozaba da conversación
breve con algunhas das fillas dos seus vasalos: raparigas da
súa idade, alegres e dotadas de curiosidade e simpatía.
Sucedeu certo día que a egua que montaba a moza
atemorizouse ata o extremo de que botou a correr desbocada.
Berta sentiuse incapaz de dominala e freala. De súpeto, un
raparigo campesiño saltou ao camiño desde un campo e agarrou
fortemente o freo da egua e, grazas ao seu esforzo, conseguiu
detela. Esta demostración de valentía e heroicidade fixo que a
doncela se namorase del. O mozo, pola súa banda, viu naquela
dama a aparición dunha belísima ‘fada’ que o deixou cativado.
1º Parte
8. Heroe ou heroína
Lemos A lenda da Cova da Serpe e despois, coa axuda de monicreques,
representarémola cambiando os estereotipos de xénero

A
mbos mozos volveron verse e sentados á sombra
dos carballos, conversaban, namorados e felices, sen
que fose ningún problema a súa diferente posición
social, un campesiño e outra dama. Mais o señor de San
Paio, pronto tivo noticias de tales amores da súa filla co
mozo labrador, que era o seu vasalo. Ameazou entón á súa
filla cun severísimo castigo, no caso de que non acabase
coa aquela amizade: unha verdadeira afronta para el e a súa
nobreza de sangue. Deseguido, Berta tan namorada e chea
de arroxo, contou ao labrego esta grave ameaza. Ambos
(dama e campesiño), no medio de saloucos e bicos, decidiron
fuxir monte arriba á procura dun refuxio noutras paraxes.
Ao decatarse de que a súa filla desaparecera, o señor ‘das
Seixas’ deu ordes de que rapidamente partisen algúns
escudeiros, así como homes de armas da torre-fortaleza,
co fin de perseguir aos fuxitivos e dar morte ao mozo
galán e retornar ao castelo a súa filla Berta.
8. Heroe ou heroína
Lemos A lenda da Cova da Serpe e despois, coa axuda de monicreques,
representarémola cambiando os estereotipos de xénero
2º Parte

A
o oír o galopar dos cabalos, os namorados ocultáronse
nunha cova que naquel monte descubriron. Quedaron
petrificados de espanto ao acharse diante dunha
gran serpe que erguía a súa desafiante cabeza cara á
eles. O raparigo, sacando un puñal, interpúxose e tentou
cortarlle a cabeza ao animal, que logrou esquivar o ataque.
Con lixeireza enrolouse ao redor do mozo ata o punto de
deixalo privado de todo movemento e posible acción. Mozo
e serpe loitaron con ferocidade. O mozo golpeou a súa
cabeza, pero as mordeduras e a presión do réptil acabaron
coa súa vida. A moza, asustada, chorou e berrou. Acudiron
as xentes de don Lopo que devolveron a moza á fortaleza.
A enorme serpe comezou a ser vista fóra da cova e
dedicouse a causar danos no gando. A miúdo baixaba a
beber a unha fonte que se coñece como pozo da Serpe.
Parece que conseguiron librarse dela poñéndolle como
cebo un asno morto, recheo de alcatrán que o animal
devorou coa súa afeita voracidade, envelenándose.
8. Heroe ou heroína
Lemos A lenda da Cova da Serpe e despois, coa axuda de monicreques,
representarémola cambiando os estereotipos de xénero
3º Parte

8. Heroe ou heroína
Podes recortar os debuxos desta páxina e pegalos
en paus de xeado para facer os monicreques!

Presencial e online
Os nomes das rúas son importantes para lembrarnos
dos persoeiros do pasado. Temos rúas en lugo co nome
de Julia Minguillón, Concepción Arenal ou de gremios
de traballadoras como Leiteiras ou Costureiras. En
Monforte, Mª Paz de Tor, doadora do Pazo, ten a súa rúa,
igual ca poetisa Sara Cao Varela ou a catedrática Emilia
Casas Baamonde. E se imos a Viveiro, veremos que
Maruja Mallo ten tamén unha rúa dedicada.
Aínda así, a diferenza é destacable: soamente un
5% dos nosos rueiros levan nomes de mulleres.
O que propoñemos é, en primeiro lugar
mapear, é dicir, investigar no mapa de onde
vivimos, os nomes de rúas. Despois buscaremos
información sobre quen eran estas mulleres.
Finalmente, proporemos nomes de mulleres
artistas e da historia que queiramos visibilizar.
Con todo este material, realizaremos
un blog, no que amosaremos os nosos
descubrimentos e as nosas propostas.
9
Quenéquennorueiro.
Rúasconnomedemuller

10
Mulleresbenfeitoras,
ronseldefuturo
Manuela Goñi María Paz de Taboada de Andrés e Zúñiga
Emigrante na Arxentina xunto co seu marido, foi
a doadora das 60 000 pesetas (uns 360 €) que o
matrimonio legou para construír en 1931 a Escola
Unitaria de San Cibrao, hoxe Museo Provincial do
Mar. Mellorar a educación como forma de progresar
tamén nas condicións de vida das xentes da súa
Terra Nai foi un obxectivo principal daquelas persoas
emigrantes. Esta solidariedade materializouse
nos centos de Escolas da emigración que podes
ver nesta web do Consello da Cultura Galega.
http://mapas.consellodacultura.gal/escolas/index.php
Visita o Museo Provincial do Mar neste enlace
https://my.matterport.com/show/?m=vYvPNxrXBDqamp;brand=0
A última Señora de Tor doou o Pazo á Deputación de Lugo. Muller
de tradición conservadora pero adiantada ao seu tempo, mantivo
no Pazo un ambiente afín ás artes, relacionándose con escritores
como Manuel María ou Uxío Novoneira ou con pintores como Enrique
Navarro. Ela sempre presentou a súa casa como un museo e por fin,
este abriuse como tal en 2006. Desde entón, multitude de proxectos
relacionados coa visibilidade das mulleres artistas, a diversidade de
xénero, os valores para a paz e a natureza tiveron lugar no Museo-Pazo.
Visita o Pazo de Tor neste enlace
https://my.matterport.com/show/?m=w4LGS96pqeramp;brand=0
A conservación do propio relato do Pazo e das coleccións e, en definitiva,
dos 400 anos de historia familiar, non sería posible sen a permanencia
de Ángeles Rivada como primeira guía. Ángeles, serviu na casa desde
os 9 anos e en deferencia a unha vida entregada aos coidados, dona
María Paz quixo mantela ligada ao lugar. Ninguén coma ela podía
interpretar e transmitirnos mellor o que o Pazo de Tor quere contarnos.
Online
Coñecemos as mulleres que
legaron o seu patrimonio para
a mellora cultural do país.

Datos de contacto:
Rede Museística Provincial de Lugo
https://comunidadermpl.es/
Correo electrónico:
comunidadermpl@gmail.com
REDE MUSEÍSTICA
PROVINCIAL DE LUGO

